
ᑐᓂᔭᐅᔪᖅ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
ᐆᒧᖓ 

 
  
ᑐᑭᓯᒋᐊᕈᑎ:        ᐃᓱᒪᓕᐊᖑᔪᖅ: X  
 
 
ᐱᔾᔪᑎᖓ:  ᖃᖓᑕᔫᒃᑯᑦ ᐅᓄᕐᓂᖏᑦ ᖃᐅᔨᓴᖅᑕᐅᔪᑦ ᕿᑭᖅᑖᓗᒻᒥ ᑐᒃᑐᐃᑦ  
 
ᐱᓕᕆᐊᖑᓯᒪᔪᑦ 
 

• ᑕᐃᑦᓱᒪᓂᓕᓴᐃᑦ ᒥᒃᓴᐅᓴᒃᑕᐅᓯᒪᔪᑦ 100,000 ᐅᖓᑖᓃᑦᑐᑦ ᑐᒃᑐᐃᑦ ᕿᑭᖅᑖᓗᒻᒥᐅᑕᐅᓚᐅᖅᐳᑦ 

1985−ᖑᑎᓪᓗᒍ, 1991−ᒥᓗ ᓱᕐᕋᓗᐊᙱᓐᓂᕋᖅᑕᐅᓪᓗᑎᒃ, 60,000–180,000−ᖑᓪᓗᑎᒃ ᑐᒃᑐᐃᑦ 

ᕿᑭᖅᑖᓘᑉ ᓂᒋᐊᓂ, >10,000 ᑐᒃᑐᐃᑦ ᕿᑭᖅᑖᓘᑉ ᕿᑎᐊᓂ, ᐊᒻᒪᓗ 50,000–150,000 ᑐᒃᑐᐃᑦ 

ᕿᑭᖅᑖᓘᑉ ᐅᐊᖕᓇᖓᓂ.  
• 1990 ᕿᑎᐊᓂ ᓄᙳᐊᓄᑦ ᑎᑭᑦᓱᒍ, ᐊᖑᓇᓱᒃᑏᑦ ᕿᑭᖅᑖᓗᒻᒥ ᐅᖃᓚᐅᖅᐳᑦ ᑐᒃᑐᐃᑦ 

ᐅᓄᕈᓐᓃᖅᐸᓪᓕᐊᓂᖏᓐᓂᒃ ᐊᒻᒪᓗ ᐅᖓᓯᓐᓂᖅᓴᒧᑦ ᐊᐅᓪᓚᕆᐊᖃᓕᖅᓱᑎᒃ ᓄᓇᓕᓐᓂᑦ 

ᑐᒃᑐᓯᐅᕆᐊᖅᑐᖅᓱᑎᒃ.  
• ᒫᑦᓯ 2014-ᒥ, ᓄᓇᕗᒻᒥ ᒐᕙᒪᒃᑯᑦ, ᐊᕙᑎᓕᕆᔨᒃᑯᑦ, ᐱᓕᕆᖃᑎᖃᖅᓱᑎᒃ ᐊᐅᓚᑦᓯᖃᑎᒌᑦᑐᓂᒃ 

ᑲᔪᓯᑎᑦᓯᓚᐅᖅᐳᑦ ᕿᑭᖅᑕᓕᒫᒥ ᖃᖓᑕᓲᒃᑯᑦ ᖃᐅᔨᓴᕐᓂᕐᒥᒃ ᑕᒪᓐᓇᓗ ᓇᓗᓇᐃᖅᓯᓪᓚᕆᑦᓱᓂ 

ᐅᔾᔨᕐᓇᖅᑐᒻᒪᕆᓐᓂᒃ ᐅᓄᕈᓐᓃᖅᐸᓪᓕᐊᓂᖏᓐᓂᒃ ᕿᑭᖅᑖᓗᒻᒥ ᑐᒃᑐᐃᑦ. 
• ᐅᓂᒃᑳᓕᐊᖅ ᓴᖅᑭᑕᐅᓚᐅᖅᑎᓪᓗᒍ ᓅᕙᐃᒻᕙ 1, 2015-ᒥ, ᓄᓇᕗᒻᒥ ᒐᕙᒪᒃᑯᑦ, ᐊᕙᑎᓕᕆᔨᒃᑯᑦ (GN 

ENV) ᐊᑐᓕᖅᑎᑦᓯᓚᐅᖅᐳᑦ ᑲᑎᓪᓗᒋᑦ ᖃᑦᓯᕌᕈᓐᓇᖅᑎᑕᐅᓂᖅ (ᓴᖅᑭᑎᑦᓯᓂᖅ 1). ᐊᒻᒪᓗ ᐊᐅᒡᒍᓯ 

2015−ᒥ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᐋᖅᑭᑦᓯᓚᐅᖅᐳᑦ ᕿᑭᖅᑕᓕᒫᒥ 

ᑲᑎᓪᓗᒋᑦ ᖃᑦᓯᕌᕈᓐᓇᖅᑎᑕᐅᓂᖅ (TAH) 250−ᓂ ᐊᖑᓴᓪᓗᐃᓐᓇᕐᓂᒃ ᑭᓪᓕᖃᖅᑎᑕᐅᓪᓗᑎᒃ 

(NQL). 
 
ᓴᖅᑭᑎᑦᓯᓂᖅ 1:  ᐊᖑᓇᓱᓐᓂᕐᒧᑦ ᒪᓕᒃᑕᐅᔭᕆᐊᓖᑦ ᕿᑭᖅᑖᓗᒻᒥ ᑐᒃᑐᐃᑦ 

ᐅᓪᓗᖓ ᐊᖑᓇᓱᖕᓂᕐᒧᑦ ᑭᓪᓕᖃᖅᑎᑕᐅᔪᑦ 

ᑲᑎᓪᓗᒋᑦ 
ᖃᑦᓯᕌᕈᓐᓇᖅᑎᑕᐅᓂᖅ 
(TAH) ᒪᓕᒋᐊᓕᒃ 

ᔭᓐᓄᐊᓕ 1, 2015 ᓄᖅᑲᖅᑎᑦᓯᑲᐃᓐᓇᕐᓂᖅ  
R-032-
2014 



ᐊᐅᒡᒍᓯ 27, 2015 
ᑲᑎᓪᓗᒋᑦ ᖃᑦᓯᕌᕈᓐᓇᖅᑎᑕᐅᓂᖅ 
(TAH) ᐊᖑᓴᓪᓗᐃᑦ 
ᑭᓪᓕᖃᖅᑎᑕᐅᓪᓗᑎᒃ (NQL) 

250 ᑐᒃᑐᐃᑦ R-024-
2015 

ᓯᑦᑎᒻᕙ 19, 2019 
ᐋᖅᑭᒋᐊᖅᑕᐅᓂᖓ ᐊᖑᓴᓪᓗᐃᑦ 
ᑭᓪᓕᖃᖅᑎᑕᐅᓪᓗᑎᒃ ᐊᕐᓇᓪᓗᓐᓂᑦ 
ᐊᖑᓇᓱᒍᓐᓇᖁᓪᓗᒋᑦ 

250 ᑐᒃᑐᐃᑦ 10 
ᐳᓴᓐᑎᒥᑦ ᐊᕐᓇᓪᓗᓐᓂᑦ 
ᐊᖑᓇᓱᒃᑐᐃᑦ 

R-025-
2019 

ᔪᓚᐃ 18, 2022 

ᑲᑎᓪᓗᒋᑦ ᖃᑦᓯᕌᕈᓐᓇᖅᑎᑕᐅᓂᖅ 
ᐊᒻᒪᓗ ᐊᖑᓇᓱᓪᓗᐃᑦ 
ᑭᓪᓕᖃᖅᑎᑕᐅᓪᓗᑎᒃ 
ᐋᖅᑭᒋᐊᖅᑕᐅᔪᑦ (ᐊᕐᕌᒍᓕᒫᒧᑦ 
ᑲᑎᓪᓗᒋᑦ ᖃᑦᓯᕌᕈᓐᓇᖅᑎᑕᐅᓂᖅ 
ᐅᓄᖅᓯᒋᐊᖅᑕᐅᔪᑦ) 

350−ᓂ 50−ᓂ ᑐᒃᑐᓂᒃ 
ᐊᕐᕌᒍᓕᒫᒧᑦ 
ᐅᓄᖅᓯᕚᓪᓕᖅᓯᒪᓪᓗᑎᒃ 
~5%−ᖑᓪᓗᑎᒃ ᑲᑎᓪᓗᒋᑦ 
ᖃᑦᓯᕌᕈᓐᓇᖅᑎᑕᐅᓂᖅ 
ᐊᕐᓇᓪᓗᐃᑦ 

 R-022-
2022  

 
 
ᒫᓐᓇ ᖃᓄᐃᓕᖓᓂᖓ 

• ᐱᓕᕆᖃᑎᒋᓪᓗᒋᑦ ᐊᑦᑐᖅᑕᐅᓯᒪᔪᑦ ᐆᒪᔪᕐᓂᐊᖅᑎᒃᑯᑦ (HTOs) ᐊᕙᑎᓕᕆᔨᒃᑯᑦ (ENV) 

ᐱᔭᕇᖅᓯᓚᐅᖅᑐᑦ ᕿᑭᖅᑖᓘᑉ ᓂᒋᐊᓂ ᑐᒃᑐᐃᑦ ᐅᓄᕐᓂᖏᓐᓂᒃ ᖃᐅᔨᓴᕈᑎᓂᒃ ᒫᑦᓯ 2024−ᒥ, ᐊᒻᒪᓗ 

ᕿᑭᖅᑖᓘᑉ ᐅᐊᓐᓇᖓᓂ ᕿᑎᖅᐸᓯᐊᓂᓗ ᑐᒃᑐᐃᑦ ᐅᓄᕐᓂᖏᑦ ᖃᐅᔨᓴᖅᑕᐅᓪᓗᑎᒃ ᒫᑦᓯ 2025−ᒥ.  
• ᑖᒃᑯᐊ ᖃᖓᑕᔫᒃᑯᑦ ᖃᐅᔨᓴᕐᓃᑦ ᐃᓚᖃᓚᐅᖅᐳᑦ 28−ᓂ ᐆᒪᔪᕐᓂᐊᖅᑎᓂᒃ ᓂᕈᐊᖅᑕᐅᔪᓂᒃ 

ᐃᖃᓗᓐᓂᑦ, ᐸᖕᓂᖅᑑᒥᑦ, ᑭᙵᕐᓂᑦ, ᑭᒻᒥᕈᒻᒥᑦ, ᕿᑭᖅᑕᕐᔪᐊᒥᑦ, ᑲᖏᖅᑐᒑᐱᖕᒥᑦ, ᒥᑦᑎᒪᑕᓕᒻᒥᑦ, 

ᐃᒡᓗᓕᒻᒥᓪᓗ. 
• ᑭᖑᓪᓕᖅᐹᖅᓯᐅᑎ ᐅᓂᒃᑳᖅ ᑐᓂᐅᖅᑲᐅᑕᐅᓚᐅᖅᐳᖅ ᐊᐅᓚᑦᓯᖃᑎᒌᑦᑐᓄᑦ ᐱᖃᖃᑕᐅᔪᓄᓪᓗ 

ᑏᓯᒻᕙ 23, 2025−ᒥ.  
• ᒫᓐᓇ ᑲᑎᓪᓗᒋᑦ ᒥᒃᓴᐅᓴᒃᑕᐅᓯᒪᔪᑦ ᑐᒃᑐᐃᑦ ᐅᓄᕐᓂᖏᑦ ᕿᑭᖅᑖᓗᒻᒥ 48,681-ᖑᕗᑦ (95% CI: 

43,973–53,893).  
 
ᑐᓴᕆᐊᕐᕕᖃᕐᓂᖅ 

• ᕕᕝᕗᐊᓕ 6, 2026−ᒥ, ᐊᕙᑎᓕᕆᔨᒃᑯᑦ (ᐊᐅᓚᓂᖏᓐᓂ ᐆᒪᔪᓂᓪᓗ ᖃᐅᔨᓴᕐᓂᖅ) 

ᑲᑎᖃᑎᖃᓚᐅᖅᐳᑦ ᐆᒪᔪᕐᓂᐊᖅᑎᒃᑯᑦ ᑭᒡᒐᖅᑐᖅᑎᖏᓐᓂᒃ ᐃᒃᐱᐊᕐᔪᖕᒥ, ᑲᖏᖅᑐᒑᐱᖕᒥ, 

ᒥᑦᑎᒪᑕᓕᒻᒥ, ᓴᓂᕋᔭᒻᒥ, ᐃᒡᓗᓕᒻᒥ, ᑭᙵᕐᓂ, ᕿᑭᖅᑕᕐᔪᐊᕐᒥ, ᐸᖕᓂᖅᑑᒥ, ᐊᒻᒪᓗ ᑭᒻᒥᕈᒻᒥ ᐃᖃᓗᓐᓂ. 

ᐊᒪᕈᖅ ᐊᖑᓇᓱᒃᑐᓕᕆᔨᒃᑯᑦ ᐃᓚᐅᓚᐅᙱᓚᑦ. ᑲᑎᒪᑎᓪᓗᒋᑦ, ᖃᖓᑕᔫᒃᑯᑦ ᖃᐅᔨᓴᕐᓂᐅᓚᐅᖅᑐᖅ 

ᐅᖃᐅᓯᐅᒻᒪᕆᓚᐅᖅᐳᖅ. ᑭᒡᒐᖅᑐᐃᔨᑦ ᕿᑭᖅᑖᓗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ (QWB) 

ᑲᑎᖃᑎᖃᓚᐅᖅᐳᑦ ᐊᕙᑎᓕᕆᔨᒃᑯᓐᓂ ᐱᖁᔨᕗᖔᓕᐅᖅᓱᑎᓪᓗ ᑲᑎᓪᓗᒋᑦ ᖃᑦᓯᕌᕈᓐᓇᖅᑎᑕᐅᓂᕐᒥᒃ 

6,000−ᓂ ᑐᒃᑐᓂᒃ, ᑭᒡᒐᖅᑐᐃᓪᓗᑎᒃ 12%−ᐸᓗᓐᓂᒃ 2024-2025−ᒥ ᕿᑭᖅᑖᓗᒻᒥ ᖃᐅᔨᓴᖅᑕᐅᔪᑦ 

ᓇᓚᐅᑦᓵᖅᑕᐅᓯᒪᔪᓂᒃ, ᐊᕐᕌᒍᓕᒫᒧᑦ ᐅᓄᖅᓯᒋᐊᖅᐸᑦᓱᑎᒃ 125−ᓂ ᑐᒃᑐᓂᒃ. ᑲᑎᒪᖃᑕᐅᔪᑦ 

ᐃᑲᔪᖅᑐᐃᓚᐅᖅᐳᑦ ᑖᒃᑯᓂᖓ ᐊᑐᓕᖁᔭᐅᓯᒪᔪᓂᒃ ᑐᓐᓂᖅᑯᑕᐅᖁᔭᐅᓪᓗᑎᒃ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB). 



• ᓄᓇᓕᒻᒥᐅᑕᒥᑦ ᖃᓄᐃᓕᐅᖁᔨᔪᖃᒃᑲᓐᓂᓚᐅᕆᕗᖅ ᐃᓚᐅᖁᔨᓪᓗᑎᒃ 40−ᐳᓴᒧᑦ ᑎᑭᓪᓗᒍ 

ᐊᕐᓇᓪᓗᓐᓂᒃ ᐊᖑᓇᓱᒃᑕᐅᔪᓐᓇᖅᑐᓂᒃ. ᑕᒪᓐᓇ ᐃᓚᓕᐅᔾᔭᐅᓯᒪᙱᑦᑐᖅ ᐊᕙᑎᓕᕆᔨᒃᑯᓐᓂ 

ᐊᑐᓕᖁᔭᐅᓯᒪᔪᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᑭᓯᐊᓂ ᐃᑲᔪᖅᑐᕋᔭᖅᑕᕗᑦ ᑖᓐᓇ 

ᐱᓕᕆᐊᖑᕙᓪᓕᐊᔪᒪᔪᖅ ᐊᐅᓚᑦᓯᔨᐅᖃᑎᑦᑎᓐᓄᑦ, ᕿᑭᖅᑖᓗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐆᒪᔪᕐᓂᐊᖅᑎᒃᑯᓪᓗ ᐱᔪᒪᒍᑎᒃ.    
 
ᐊᑐᓕᖁᔭᐅᔪᑦ 

• ᑐᙵᕕᒋᓪᓗᒋᑦ ᒫᓐᓇ ᖃᑦᓯᐅᓇᓱᒋᔭᐅᓂᖏᑦ, ᑕᒪᕐᒥᑦᓯᐊᖅ ᐊᑐᐃᓐᓇᐅᔪᑦ ᖃᐅᔨᓴᖅᓯᓂᕐᒧᑦ 

ᑐᓴᖅᑕᐅᔪᑦᓴᐃᑦ, ᐃᓄᐃᓪᓗ ᖃᐅᔨᒪᔭᑐᖃᖏᑦ, ᓄᓇᕗᒻᒥ ᒐᕙᒪᒃᑯᑦ (GN) ᐃᒪᓐᓇᐅᖁᔨᓇᔭᖅᐳᖅ, 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᓯᔾᔨᖅᓯᖁᔨᓪᓗᑎᒃ ᐱᑕᖃᖅᐸᒌᖅᑐᒥᒃ ᕿᑭᖅᑖᓗᒻᒥ 

ᑲᑎᓪᓗᒋᑦ ᖃᑦᓯᕌᕈᓐᓇᖅᑎᑕᐅᓂᕐᒧᑦ ᓂᕈᐊᕆᔭᖃᙱᑦᓱᑎᒃ ᐊᖑᑕᐅᔪᓐᓇᖅᑐᓂᒃ 6,000−ᓂ ᑐᒃᑐᓂᒃ 

ᐊᕐᕌᒍᑕᒫᑦ, ᑭᒡᒐᖅᑐᐃᓪᓗᑎᒃ 12.3%−ᐸᓗᓐᓂᒃ ᖃᑦᓯᐅᓂᕆᔭᖏᓐᓂᒃ, ᐊᕐᕌᒍᑕᒫᑦ 

ᐅᓄᖅᓯᒋᐊᖅᐸᓪᓗᑎᒃ 125−ᓂ ᑐᒃᑐᓂᒃ.  


